
కైలాసంబును బాలించుకైవడి జావడింపక నిజరాజ్యపరిపాలనం బూజ్యుండై

యుండె నయ్యవసరంబున నొక్కనాఁడు సూచీముఖ శూర్పకర్ణ వృశ్చిక

రోమ వికటశంబర దీర్ఘజిహ్వ మహిషాదు లగుమానుషాదుల యాదేశం

బునఁ గావ్యోపదిష్టనయప్రయోగనిపుణుం డగువామనుండు తనకావించు

కపటోపాయంబునకు నవ్వేళ యనుకూలం బగుట యెఱింగి సింగంపుగద్ది

యం బ్రొద్దుజరపుచున్న యన్నారాయణప్రియుం గూర్చి యిట్లనియె.

వామనుం డను దానవుండు కొల్వునకు వచ్చుట

	చ.	
అవినయదూర సర్వభువనాధిప ధీనిధు లెల్ల మెచ్చ ని

య్యవనితలంబు నీకరతలామలకంబుగఁ జేసి మించి శా

త్రవులను మిత్రుల న్సమపదంబున నిల్పితి విట్టినేరు పా

దివియు రసాతలస్థలము దిద్దెడువారల కైనఁ గల్గునే.

	సీ.	
వృత్రాసురారాతి మిత్రత్వ మొనరింప ధనభర్త పరమబాంధవుఁడు గాఁగఁ

బానీయపతి సుహృద్భావంబు జరపంగ సఖుఁడై కృతాంతుండు సంతసిల్ల

మునులెల్ల జుట్టర్కమున మించి లిరుగంగ నెనరువాఁడై భానుఁ డనుమతింప

వశుఁడై గురుండు సర్వంబు బరీక్షింపఁ జంద్రుండు ప్రాణమై సవదరిల్ల

దివిజులకు నెల్ల మొదలైన దివిజుఁ డనఁగ, సద్గుణంబులయందు నాచారమహిమఁ

బ్రస్తుతింపంగఁ దొల్లింటి ప్రభువులట్లు, సాకితివి కీర్తి దానవచక్రవర్తి.

	మ.	
బలసౌభాగ్యవివేకవైభనములం బ్రఖ్యాతదానంబులం

గులవిద్యాగుణరూపశౌర్యమహిమన్ గోత్రావనజ్ఞానని

శ్చలత న్నిత్యదయావిశేషముల నాచారప్రభావోన్నతిం

గలరే నీ కెన మూఁడులోకముల లోకఖ్యాతతేజోనిధీ.

	ఉ.	
మొన్నఁటిపిన్నపాపఁడ వమోఘపరాక్రమసన్నుతుండవై

మున్నటివీరవర్యులకు [1]ము ల్లొకయించుక చూపుచున్న మీ

యున్నతి చూచి నాహృదయ ముబ్బెడు బాంధవమిత్రవర్గముల్

సన్నుతిసేయ సద్గుణవిశాలుఁడ వైతివి మే లనందగున్.

	గీ.	
నీవు చుట్టమవైన మనీషివర్య, చుట్ట మనరాదు రాజువై పట్టమేల

గుప్తకార్యంబు గాదు వాక్రుత్తు నొకటి, వినఁగవలతేని వినుము వివేకనిపుణ.

	క.	
కార్యాకార్యంబులు దగ, నార్యులతోఁ దలఁపు సేయనట్టిమహీశుల్

వీర్యసమన్వితు లయ్యును, శౌర్యమునం గెలువలేరు సమమదాహితులన్.

	↑ ముల్లోనరించుక











[image: ]

[image: ]

"https://te.wikisource.org/w/index.php?title=పుట:నారసింహపురాణము_-_ఉత్తరభాగము_(హరిభట్టు).pdf/69&oldid=344550" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 24 ఫిబ్రవరి 2021న 00:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం

